
	N /27.4/32732-2026

	[bookmark: _Hlk233043866]1․ Նախագծի 1-ին կետի 1-ին ենթակետով Հայաստանի Հանրապետության կառավարության 2018 թվականի հուլիսի 19-ի N 893-Լ որոշման հավելվածի 40-րդ կետում նոր լրացվող 8.4-րդ ենթակետով նախատեսվում է, որ արտոնությունից կարող են օգտվել 2026 թվականի ընթացքում գյուղատնտեսական արտադրանք իրացրած շահառուները՝ ներկայացնելով Պետական եկամուտների կոմիտեի կողմից տրամադրված տեղեկանք։ Սակայն նախագծից պարզ չէ, թե ինչ ծավալի (քանակական կամ արժեքային) իրացման մասին է խոսքը, արդյոք սահմանվում է նվազագույն շեմ, ինչպես նաև՝ իրացումը պետք է վերաբերի բացառապես տվյալ ջերմատնային տնտեսությունում արտադրված արտադրանքին, թե շահառուի կողմից իրացված ցանկացած գյուղատնտեսական արտադրանքի։ 
Միաժամանակ հստակեցված չէ, թե ՊԵԿ տեղեկանքը ինչ տվյալներ պետք է պարունակի և ինչ հանգամանք պետք է հավաստիացնի (միայն իրացման փաստը, թե նաև դրա ծավալը, արժեքը կամ արտադրանքի տեսակը)։
 Բացի այդ, նախագծով սահմանվում է, որ լիզինգի մարման ժամկետը «կարող է» երկարաձգվել, սակայն չեն նախատեսվում այն չափանիշները կամ հիմքերը, որոնց առկայության կամ բացակայության դեպքում ֆինանսական կառույցը պետք է ընդունի համապատասխան որոշում, ինչը կարող է հանգեցնել հայեցողական և ոչ միասնական կիրառության։ Առաջարկվում է հստակեցնել նշված կարգավորումները՝ իրավական որոշակիությունն ապահովելու նպատակով։
2․ Հայաստանի Հանրապետության կառավարության 2018 թվականի հուլիսի 19-ի N 893-Լ որոշման հավելվածի 43-րդ կետի համաձայն՝ ծրագրի մոնիթորինգն իրականացնում է ՏԶՖԿ-ն, իսկ մոնիթորինգի տեսակները, ուղղությունները, ծավալը և նպատակայնության համապատասխանության պարամետրերը սահմանվում են ՏԶՖԿ-ի կողմից մշակված ներքին ընթացակարգով։ Միաժամանակ Նախագծով առաջարկվում է, որ 40-րդ կետում նոր լրացվող  8.4-րդ ենթակետով նախատեսված մոնիթորինգն իրականացվի ֆինանսական կառույցի կողմից։ Այս կապակցությամբ պարզ չէ, թե ինչ բովանդակություն է ունենալու տվյալ մոնիթորինգը, ինչ չափանիշներով է իրականացվելու գնահատումը, մոնիթորինգի ինչ արդյունքների հիման վրա է որոշվելու արտոնության տրամադրումը կամ մերժումը, ինչպես նաև որոնք են լինելու մերժման հիմքերը։ Հաշվի առնելով վերոգրյալը՝ անհրաժեշտ է հստակեցնել նշված կարգավորումը՝ ներկայացնելով համապատասխան հիմնավորումներ, ինչպես նաև պարզաբանել, թե արդյոք Նախագծով առաջարկվող կարգավորումը չի հակասում գործող որոշման 43-րդ կետով սահմանված՝ ծրագրի մոնիթորինգը ՏԶՖԿ-ի կողմից իրականացման վերաբերյալ կարգավորմանը։
	1․ Չի ընդունվել։
   Արտոնությունից օգտվելու նախապայման է համարվում, որ ջերմատունը շահագործվել է և ունի իրացման ենթակա արտադրանք, իսկ իրացման ծավալի նվազագույն շեմ չի սահմանվում։
   Միաժամանակ նկատի ունենալով, որ եթե ջերմատնային տնտեսությունն արդեն ունի սեփական արտադրություն բնականաբար պետք է իրացնի այդ արտադրանքը, իսկ ընդհանուր իրացման ծավալում այլ տնտեսությունից ձեռքբերված արտադրանք կամ այլ գյուղատնտեսական արտադրանք իրացնելու հանգամանքը չի կարևորվում։
                                  











                                  2․ Չի ընդունվել։
   Ծրագրի  43-րդ կետի հիման վրա սահմանփակ ռեսուրսներով պայմանավորված ՏԶՖԿ-ի կողմից ընտրանքային կարգով տարեկան իրականացվում է  ներգրավված լիզինգների 10 տոկոսի չափով մոնիթորինգ, որի շրջանակներում է ՏԶՖԿ-ն կարող է մոնիթորինգ իրականացնել նաև ջերմատների կառուցման համար տրամադրված լիզինգների մասով։ 
    Այդ պատճառով ջերմատունը գործելու և իրացման ենթակա արտադրանք ունենալու փաստն ուսումնասիրելու նպատակով ՖԿ-ին վերապահվում է լրացուցիչ մոնիթորինգի լիազորություն՝ նախագծով առաջարկվող արտոնությունից օգտվելու վերաբերյալ որոշում կայացնելու համար։ 


	2. Ֆինանսների նախարարություն 
	22․06.2026թ.

	
	N 01/9-2/16698-2026

	[bookmark: _Hlk190420458]1. Հիմնավորման համաձայն Նախագծով առաջարկվող փոփոխությունները ձեռնարկվել են վերջին շրջանում Ծրագրի շրջանակում ջերմատնային արտադրանք արտահանող տնտեսավարողների համար «Ռոսսելխոզնադզոր»-ի կողմից կիրառվող սահմանափակումների հետևանքները մեղմելու նպատակով լրացուցիչ արտոնություն տրամադրելու համար:
Այս համատեքստում նշենք, որ Ռուսաստանի Դաշնության կողմից հիշյալ սահմանափակումների ազդեցությունը մեղմելու նպատակով ՀՀ կառավարության 04.06.2026թ. N 800-Լ որոշմամբ ընդունվել է Հայաստանի Հանրապետության տարածքից ջերմատնային արտադրության թարմ պտուղբանջարեղենի և ծաղիկների արտահանման աջակցության միջոցառումը (այսուհետ՝ Միջոցառում), որով արդեն իսկ նախատեսվել է աջակցության տրամադրում ջերմատնային տնտեսություններին՝ արտահանված արտադրանքի յուրաքանչյուր 1 կգ-ի (ծաղկի դեպքում՝ յուրաքանչյուր 1 հատի) համար փոխհատուցում տրամադրելու միջոցով (աջակցության չափը՝ շուրջ 1.9 մլրդ դրամ): Հետևաբար, բացահայտման կարիք ունի միաժամանակ ջերմատնային տնտեսություններին զուգահեռ կրկնակի աջակցություն տրամադրելու անհրաժեշտությունը՝ մանրամասնելով, թե ինչ սկզբունքով են որոշվել լիզինգի պայմանագրի մարման ժամկետի երկարաձգման, լիզինգի հիմնական գումարի մարման և տոկոսադրույքի համար լրացուցիչ արտոնյալ ժամկետներ տրամադրելու 6 ամիս ժամկետները, արդյոք առաջարկվող երկարաձգումները անհրաժեշտ լուծում կտան առաջացած խնդիրներին՝ հաշվի առնելով, որ ստեղծված իրավիճակը կարող է ունենալ շարունակական բնույթ։


2.  Հարկ է նշել, որ լիզինգի պայմանագրի մարման ժամկետի երկարաձգման, լիզինգի հիմնական գումարի մարման և տոկոսադրույքի համար լրացուցիչ արտոնյալ ժամկետների տրամադրումը կհանգեցնի ծախսերի ավելացման, որի ֆինանսական գնահատականը՝ համապատասխան հաշվարկ-հիմնավորումներով, չի ներկայացվել: 
 Փոխարենը Նախագծի հիմնավորմամբ ներկայացվել է, որ վերջինիս ընդունման դեպքում Ծրագրի գծով պետական բյուջեից Էկոնոմիկայի նախարարությանը լրացուցիչ ֆինանսական միջոցներ հատկացնելու անհրաժեշտություն չի առաջանում, իսկ տրված հնարավորությունից օգտված շահառուների լիզինգների տոկոսադրույքների սուբսիդավորումը կիրականացվի Ծրագրի գծով 2026թ. հաստատված բյուջեի և 2027-2029թթ. ՄԺԾԾ-ի բյուջետային ֆինանսական հայտերով հաշվարկված գումարների շրջանակներում։
Այս պարագայում հարկ է նշել, որ ՀՀ 2027-2029թթ. պետական միջնաժամկետ ծախսերի ծրագրի նախագծում Ծրագրի գծով նախատեսված գումարները հաշվարկված են առանց լիզինգի պայմանագրի մարման ժամկետի երկարաձգման, լիզինգի հիմնական գումարի մարման և տոկոսադրույքի համար լրացուցիչ արտոնյալ ժամկետներ տրամադրելու: Հետևաբար, հաշվի առնելով միջնաժամկետ հատվածի ֆիսկալ հնարավորությունները՝ ներկայացված տարբերակով և հիմնավորմամբ (առանց կողմնորոշիչ հաշվարկ-հիմնավորումների) Նախագծի ընդունումը համարում ենք խնդրահարույց և առաջարկում ենք զերծ մնալ պետական բյուջեի վրա լրացուցիչ պարտավորություններ առաջացնող նախաձեռնություններից կամ Նախագծի հետ զուգընթաց ներկայացնել գործող ծրագրերի կրճատման կամ դադարեցման առաջարկություն, որոնց ֆինանսական պարտավորությունները համարժեք են Նախագծի ֆինանսական պահանջին։
3. Հիմնավորման կարիք ունի Նախագծով ներկայացված լիզինգի հիմնական գումարի մարման համար լրացուցիչ 6 ամիս արտոնյալ ժամկետ տրամադրելու առաջարկը՝ նկատի ունենալով Ծրագրում առկա դրույթը, համաձայն որի լիզինգառուի դիմումով ՖԿ-ների կողմից կարող են սահմանվել լիզինգի հիմնական գումարի վճարման համար դադարի շրջաններ` տարեկան մինչև 6 ամիս ժամկետով (40-րդ կետի 8-րդ ենթակետ):






4. Հաշվի առնելով, որ Ծրագրի մոնիթորինգն իրականացնում է ՏԶՖԿ-ն՝ ՖԿ-ի կողմից ներկայացված տեղեկատվության և վարկառուների ընտրանքային ուսումնասիրության հիման վրա (Ծրագրի 43-րդ կետ), բացահայտման կարիք ունեն միայն կառուցված ջերմատների Ծրագրի պահանջներին համապատասխանության մասով մոնիթորինգի իրականացումը ՖԿ-ի կողմից նախատեսելու շարժառիթները:
	1․ Չի ընդունվել։
    Կառավարության 04.06.2026թ. N 800-Լ որոշմամբ նախատեսված փոխհատուցումից բացի այլ աջակցության տրամադրումը բխում է այն հանգամանքից, որ Կառավարության 04.06.2026թ. N 800-Լ որոշմամբ հաստատված Հայաստանի Հանրապետության տարածքից ջերմատնային արտադրության թարմ պտուղբանջարեղենի և ծաղիկների արտահանման աջակցության միջոցառման շրջանակներում փոխհատուցումը տրամադրվում է արտահանվող արտադրանքի մրցունակությունը բարձրացնելու և արտահանման շուկաները դիվերսիֆիկացնելու նպատակով։ Մինչդեռ նոր շուկաներ մուտք գործելը երկարատև  գործընթաց է, քանի որ տնտեսավարողները պետք է իրականացնեն շուկաների վերլուծություն, գտնեն գործընկերներ, որից հետո իրականացնեն արտահանումներ։
   Սակայն ֆինանսական մուտքերի կտրուկ նվազումը  տնտեսավարողների մոտ խնդիրներ են առաջացել ներգրավված լիզինգների սպասարկման հարցում։ 
    Lիզինգի պայմանագրի մարման ժամկետի երկարաձգման, լիզինգի հիմնական գումարի մարման և տոկոսադրույքի համար լրացուցիչ 6 ամիս արտոնյալ ժամկետները սահմանվել են այն կանխատեսումից ելնելով, որ արտահանման աջակցությանն ուղղված պետական ծրագրերի և այլ միջոցառումների արդյունքում առաջիկա 6 ամիսներին տնտեսավարողներին կհաջողվի գտնել նոր գործընկեր-գնորդներ, ապահովել բերքի իրացումը և սպասարկել ներգրավված լիզինգները։
                          2․ Ընդունվել է մասամբ։
   Հաշվարկ-հիմնավորումները կցվում են, ըստ որոնց Նախագծով առաջարկվող փոփոխության հնարավորությունից բոլոր շահառուների օգտվելու դեպքում ծրագրի 2026-2031թթ․ բյուջեն կավելանա շուրջ 333.0 մլն դրամով, որից՝ 2026 թվականին 17․0, 2027 թվականին՝ 109․4, 2028 թվականին՝ 96․1, 2029 թվականին՝ 78․5, 2030 թվականին՝ 30․3, 2031 թվականին՝ 1․7 մլն դրամով։
    Ծրագրի գծով առաջացող լրացուցիչ պարտավորությունները Ծրագրի գծով 2026 թվականին հաստատված բյուջեի և 2027-2029 թվականների ՄԺԾԾ-ի բյուջետային ֆինանսական հայտերով հաշվարկված գումարների շրջանակներում ապահովելու հնարավորությունը բխում է հետևյալ գնահատականից։
    2027-2029 թվականների ՄԺԾԾ-ի բյուջետային ֆինանսական հայտերում Ծրագրի գծով սուբսիդավորման չափերը հաշվարկվել են 2024 և 2025  թվականների փաստացի պորտֆելների միջինով, մինչդեռ ստեղծված իրավիճակում, երբ տնտեսավարողները չեն կարողանում լիարժեք սպասարկել ներգրավված լիզինգները՝ կանխատեսվում է, որ նվազելու է ներգրավվող լիզինգների ծավալը, որի արդյունքում փաստացի պորտֆելը կնվազի և ՄԺԾԾ-ի բյուջետային ֆինանսական հայտերով նախատեսված միջոցները կբավարարեն լրացուցիչ պարտավորությունների ապահովմանը։  
                                
                         
                                     3․ Չի ընդունվել։
  Ծրագրի 40-րդ կետի 8-րդ ենթակետով սահմանված  լիզինգի հիմնական գումարի վճարման համար տարեկան մինչև 6 ամիս ժամկետով դադարի շրջաններից օգտվելու հնարավորությունը չի լուծում տնտեսավարողների մոտ առաջացած խնդիրները, քանի որ Ծրագրով նախատեսված լիզինգի մայր գումարի հավասարաչափ մարումներ և դադարի շրջանի արտոնությունից օգտվելու դեպքում տվյալ տարվա մարման գրաֆիկով նախատեսված գումարը բաշխվում է մնացած 6 ամիսների վրա, մինչդեռ  Նախագծով առաջարկվում է լիզինգի մարման ժամկետը երկարաձգել 6 ամսով և մարման գրաֆիկի փոփոխությամբ կնվազեն ամսեկան մարման չափերը։
                                  4․ Չի ընդունվել։
    Ծրագրի  43-րդ կետի հիման վրա սահմանփակ ռեսուրսներով պայմանավորված ՏԶՖԿ-ի կողմից ընտրանքային կարգով տարեկան իրականացվում է  ներգրավված լիզինգների 10 տոկոսի չափով  մոնիթորինգ, որի շրջանակներում է ՏԶՖԿ-ն կարող է մոնիթորինգ իրականացնել նաև ջերմատների կառուցման համար տրամադրված լիզինգների մասով։ 
    Այդ պատճառով ջերմատունը գործելու և իրացման ենթակա արտադրանք ունենալու փաստն ուսումնասիրելու նպատակով ՖԿ-ին վերապահվում է լրացուցիչ մոնիթորինգի լիազորություն՝ նախագծով առաջարկվող արտոնությունից օգտվելու վերաբերյալ որոշում կայացնելու համար։ 

	3. Տարածքային կառավարման և ենթակառուցվածքների նախարարություն 
	19․06․2026թ.

	
	N ԴԽ/15.3/23613-2026

	Նախագծի վերաբերյալ առաջարկություններ և դիտողություններ չկան։
	

	4. Պետական եկամուտների կոմիտե
	22․06․2026թ.

	
	N 01/3-3/37763-2026

	Նախագծի վերաբերյալ առաջարկություններ չկան։
	



